
Ferr alles brauch merr Rader

De Schorsch unn soi Fraa sinn omm letzde Somsdaach in de Palz gewese unn hawwe
dort weit hinner Landau wie jed Johr im Herbst e paar Flasche Woi gehollt.

Josses naa, hott de Schorsch omm Stommdisch verzahlt, wenn merr dorsch Rhoihesse
fahrt, was sieht merr dort ferr Windmiehle. Jetz wos so richdisch windisch iss drehn sich
die Dinger joo wie doll unn mache aach gonz sicher enn Haufe Strom. Awwer onn die
Dinger musste sich die Leit dort erst emol gewdhne, weeche de Londschaft unn so.
Merr gewohnt sich onn alles, hott de Karl gesaat, die Leit, die e Kohle- odder Atom-
kraftwerk vor die Nas gestellt kriehe, die misse sich aach droo gewohne. Weil aach die
stehn in de Londschaft erum unn die blose noch Domp odder sogar Dreck in die Luft.
Awwer weil in so emm Kraftwerk enn Haufe Leit schaffe, brauch dem soin Boss nor
dess Wort ,Arbeitsplatz” in de Mund ze nemme unn schunn konner mache wasser will.
Awwer onn Windmiehle schafft kooner unn desweeche konn merr die eher miesmache.
Ich habb gesaat: Merr konn nitt alles hawwe. Weil beim Windstrom werrd koon Dreck in
die Luft geblose unn die Windrader mache aach koo Ruckstand, die so strahle, dasse
noch dausende von Johrn gefahrlich sinn.

De Karl sacht: Dess Problem iss halt: Ohne Wind koon Strom! Awwer grad doodroo
werrd im Aacheblick wie wild geschafft. Ess Neieste iss, dass merr mettem Windstrom
de erst Wasserstoff unn dann Methangas erzeuche dut, unn mett so emm Gas konn
merr dann Strom mache wenns windstill iss.

Ich habb genickt. Dess habb ich im Fernseh gesehe, dess iss e mords Erfindung,
doodemett werrd spater Geld verdient. Heit wars besser merr hatt e Fabrik ferr Rader.
De Schorsch fracht: Ei was dann ferr Rader? Windrader? Fahrrader? Motorrader?

Aach die, gebb ich ze Ontwort, awwer ich moon die gonz normale Rader. Habbder eich
doodriwwer schunn emol Gedonke gemacht? Du konnst gucke wohie de willst: Omm
Audo, omm Rollator, onn de Oikaafswaache, iwwerall Rader, immer mehr Rader.

De Karl hott zugestimmt. Werklich, Honnes, weil aach die Leit immer alder werrn, unn je
alter de werrst, um so mehr brauchsde Rader. Wenn de nimmi so richdisch laafe konnst,
wennde dich beweeche willst odder was erledische musst, immer brauchsde irchend
ebbes mett Rader. Mett grol3e, kloone, breite odder schmale Rader.

De Schorsch hott gegrinst unn gesaat: Jetz habder mich uff was gebrocht, ich habb so e
Idee. Awwer die werrd noch nitt verrote.

Zwaa Daach spater hott michs Kattche oogerufe unn gefroocht: Honnes, was war dann
omm Stommdisch mett Rader unn so?

Ich saach: Ja, mir hattes von de Rader unn doin Monn hatt e Idee doodemett gehabbt.
Ess Kattche hatt e gonz dinn Stimmche: Ja, e super ldee. Er hott vom Speicher die Kru-
cke von soim Vadder gehollt unn hott unner jed Kriick e Radche geschraubt. Dess war e
mords Erfindung, hotter gesaat, weil die Leit dete immer alder werrn unn ferr alles
braucht merr Rader. Unn dann hotter soi Erfindung ausprobiert.

Unn?, habb ichs Kattche gefroocht.

Dess Kattche gonz leise: Gebroche war nix, hott de Dokter gesaat, awwer er misst jetz
drei Woche onn Krucke geh. Awwer onn Kricke ohne Rader.

Eiern Honnes



